
D’Liewen op der Buerg Simmer, vum Meedchen Aleida verzielt

Do reit en, dee schéine jonke Ritter. D’Zuchbréck ass erof, an ech gesinn zu enger klenger Luck
énnert dem Daach vum Wunnhaus eraus, wéi hien iwwert de Gruef eraus an d’Gewan galop-
péiert. Wie weess, ob ech en nach eng Kéier ze gesi kréien? Vlaicht kénnt hie jo heiansdo op
Besuch. Si hu sech @mmer gutt verstanen, mai Papp, dee frommen Thomas vu Simmer, a sai
Knapp Gottfrid. Da kéinten déi zwéin erém zesummen op d’Juegd goen. Op jiddwer Fall, seng
Déngschtzait hei op der Buerg ass eriwwer, virun e puer Deeg gouf hien do énnen an der Maer-
teskierch zum Ritter geschloen. Et war eng schéin Zeremonie, mee virun allem dat Fest duerno
waert ech ni vergiessen.

Mai Papp hat d’ganz Famill, d’Frénn vun der Famill an deenen hir Familljen agelueden. Ech
mengen, si waren all komm. Souguer déi vu Veianen hate sech d’Eier ginn.

Schonn zwou Woche virdrun hu mir eis all gebued, fir propper ze si fir dee groussen Dag. Ech
hunn och missten an déi hélze Bidde klammen, obwuel ech mech eréischt virun e puer Woche
gewasch hat. D’Mod hat mir nach eemol e bésse waarmt Waasser nogeschott. Viru mir souzen
de Papp an d’Mamm dran, an no mir koum d’Personal drun, do war d’"Waasser awer schonn
zimlech kal.

Meng Mamm hat schrecklech vill ze di mat de Preparatiounen. Si huet missten derfir suergen,
dass alles geklappt huet. D’Dénger hunn de Service gellbt, Déscher a Still goufen am grousse
Sall opgestallt an an der Kiche war der Daiwel lass. Et gouf Holz fir d'Feier erageschleeft, Gefli-
gel geplémmt, Fésch ausgeholl, Wéld agebeezt, an déi geschluechte Fierkelen houngen iwwert
dem Kamain. Am Summer hate mer schonn allerhand Gewierzkraider gedréchent, Hunneg ge-
schleidert a Friichten ageluecht, dat koum elo alles zum Asaz.

An natierlech gouf Brout gebak, ganz vill Brout, well dat hu mer als Ennerlag fir all déi gegrillten
Delikatesse gebraucht. Dat war eppes anescht wéi dee fade Brai aus Weess oder Geescht,
deen et soss all Dag z'iesse gétt. De Wain hu mer misste komme loossen, well hei an der Géi-
gend gétt et net vill Wéngerten. Just zu Dondel e béssen, an deenen hiren « Draimannerwain »
ass och nach zimmlech sauer.* Egal, et schéngt de Gascht geschmaacht ze hunn.

Museker waren engagéiert ginn, fir warend deem ganze Fest d’Gascht z’améséieren. Iwwert
dem lessen hu se lues a gefalleg Lidder op der Laut gespillt, an duerno Danzmusek, do konnt
kee méi roueg sétzen.

1 Wain gouf déi Zait nieft der Musel nach op ville Plaze ugebaut: Stad Létzebuerg, Veianen, Dikrech ... E gouf
« Draimannerwain » genannt, well e sou sauer war, dass deen, deen e sollt drénken, huet misste vun zwee aneren

ugehale ginn.

Endlech krut ech d’Geleeénheet ze weisen, wéi gutt ech sangen an danze kann, an dass ech
mech ewéi eng Edeldamm ze behuele weess. Meng Mamm war ganz houfreg, well si hat mer
dat jo alles baibruecht. A meng Kleeder, déi ech selwer gebitzt hat, sinn nawell vill gelueft ginn.
lwwert menger waisser seidener Cott hat ech ee bléibloe Surcot aus Léngent, op deen ech ee
faarwegt Blummemuster brodéiert hat. D’Kleed hat eng ganz enk Taille an eng laang Schleef.?

Och d’Manner hate sech erausgefiizt, mat hire laange faarwege Strémp an hire kuerze Mantel
mam eropgeschloene Koll. De Gottfrid huet d’Blécker vu ville Fraen op sech gezunn. Seng blond
Krauselen hunn énnert engem ronnen Hittchen erausgeluusst a séi schicken Emhang ass him
just bis op den Hénner gefall. Ech mengen, hien hat mir souguer een- oder zweemol |€if gela-
acht.

Mee ech daerf mer naischt drop abilden, dat gehéiert sech net. Mat mengen 12 Joer sinn ech
jo kee Kand méi, well an 2-3 Joer ginn ech bestued. Ech hoffen, dee Mann, dee meng Eltere
mer eraussichen, gétt och esou ee wéi de Gottfrid. Net dass ech mer falsch Hoffnunge géif
maachen! Ech muss deen huelen, deen hinne gefalt an deem seng Famill bei eis Famill passt.
Mir sinn Emmerhin Adeleger, mai Papp ass énnert deenen anere Ritter héich ugesinn, virun al-
lem no deem grousse Roumfeldzuch mat sengem Frénd, dem Keeser Hari. An ech bréngen eng
zerguttstert lerfschaft mat an de Stot.

Dofir hunn ech besser, mech net ze verléiwen. Un d’Léift denken ech némmen, wann erém ee
Minnesanger: op der Buerg passéiert an eis seng neiste Lidder virséngt. Da kréien ech esou ee
Kribbelen an de Bauch an hunn dat Gefill, ech misst kraischen. Mee dat vergeet erém.

Weéinstens bréngen déi Kénschtler Ofwiesslung an dee groen Alldag, wa si mat hirer Musek an
hire Spiichten opkraizen. Well stellt iech vir, dir sétzt dat ganzt Joer laang op dar ofgeleeéner
Buerg. Et ass keng Stad wait a breet, dir kritt kaum ee Ménsch ze gesinn an ar bescht Fréndin
lieft wait ewech an ass net z'erreechen.

Heiansdo kommen och nach Jongleuren oder Akrobate mat deene Minnesanger mat, da gétt et
richteg léschteg. Well si souvill duerch d’Welt kommen, hu si och @émmer vill Z’erzielen. Da ginn
ech mol gewuer, wat et Neits doruechter gétt. Mee si bleiwen ni laang. Si droen hir Stécker vir,
loosse sech bezuelen, kréien ze drénken an z'iessen, an deen aneren Dag si se rém verschwon-
nen. Heiansdo wéllt ech, ech kénnt einfach mat hinnen zéien.

2 D’Kleedung léisst sech am Beschten un lllustratiounen erklaren, entweder Dokumenter aus dar Zait oder modern
Zeechnungen
3 Am déaitsche Sproochraum goufen et Minnesanger, an Nordfrankréich « Trouveres » an a Slideuropa Troubadouren.

Ee bekanntent Lidd aus dar Zait ass « Greensleeves ». Vgl. mat Libeslidder vun haut (Ed Sheeran, Justin Bieber?...)

Ech weess, dat si just sou Dreemereien. Minnesang ass jo eppes ganz Schéines. Do geet et
émmer ém houfreg Prénzen, deenen hir Haerzer fir schéi Prinzessinne schloen. Meeschtens si
si traureg, well si net zesumme kénne sinn, oder well hir Léift net erwidert gétt. Mee mam richt-
ege Liewen huet dat naischt ze dinn. Ech si scho frou, wa main zukinftege Mann keen décken
ale Granzert ass. A wann en nach Hoer an e puer Zann huet.

Schliisslech wéll ech och Kanner kréien, eng ganz Hickecht wa méiglech. Am |€ifste Jongen,
natierlech, fir dass de Papp an d’Mamm zefridde sinn. Obwuel, wéinstens ee Meedchen hatt
ech gar. Deem kann ech dann alles baibréngen, wat meng Mamm mech geléiert huet. Liesen
a Schreiwe kénne mir zum Beispill besser wéi d’Manner. Mir hunn einfach méi Zait, fir dat ze
léieren. Mee d’Jongen hunn nun eemol méi Gléck am Liewen. Si stinn émmer am Méttelpunkt,
si frai an ongebonnen, kénnen op Turnéieren hir Kraaft a Geschéckerlechkeet beweisen, a si
kénne fort vun doheem, wann et un der Zait ass.

Dat kénne mir Fraen alles net. Mir mussen op der Buerg bleiwen, bei der Fénster sétzen a
bitzen, spannen, wiewen. Heiansdo, wann d’Zait mer laang gétt, schlaichen ech mech déi aner
Sait an dee grousse Wehrtuerm, poteren heemlech mam Wiechter a froen hien, ob en da wierk-
lech keen einsame Ritter gesinn huet, deen duerch d’Géigend iert, op der Sich no enger jonker
Fra, ém dar hir Hand hie kénnt unhalen. Glécklecherweis hunn ech keng grouss Schwéster,
soss war déi nach viru mir drun, an da kénnt et mir bléien, dass ech misst an d’Klouschter.

Ee Gléck, dass ech wéinstens daerf op d’Juegd goen! Emmer wann ech mech mat menger Ku-
sinn Hildegard treffen, huele mer eis dresséiert Falleken an da gi mer zesumme Kanéngercher
joen. Op dem Gottfrid sengem Fest war hatt iwwregens och. Elo, wou mai Papp erém méi Freed
un esou Fester huet, organiséiert hie vlaicht heiansdo mol eent. Da kann hatt matkommen, an
da gesi mer eis méi dacks. Ech freeé mech schonn drop.



